
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor




[ J [ J
e-Dinamik i
- L] L] - L] L] - L]
MAJALAH DIGITAL AKADEMIA UiTM CAWANGAN JOHOR
PERUTUSAN TIMBALAN REKTOR BPJIA

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Rohayu Ahmad

EDITOR FAKULTI SAINS KOMPUTER DAN MATEMATIK

Dr. Nur Syamilah Arifin
Dr. Wan Munirah Wan Mohamad

EDITOR FAKULTI KEJURUTERAAN

Mazni Mat Zin

REKABENTUK DAN GRAFIK
Shahrul Amir Bin Shaheran
Mohamad Hanif Bin Awaludin

KEHIDUPAN KAMPUS AKTIF: KOLABORASI AKADEMIK,
PEMBANGUNAN DIRI DAN KEUSAHAWANAN MAHASISWA

Muhammad Fitri Haikal Mohd Zin, Wafir Khalish Hazim Mustafa,
Herda Balqis Ismail

Menjadi mahasiswa bukan hanya tentang hadir ke kelas, menyiapkan tugasan,
dan menunggu hari graduasi. Kehidupan kampus yang aktif membuka peluang
luar biasa untuk mengembangkan potensi diri dan mempersiapkan mahasiswa
menghadapi dunia sebenar. Dengan melibatkan diri dalam pelbagai aktiviti sama
ada di kampus mahupun di luar, banyak manfaat yang dapat diperoleh oleh
setiap mahasiswa. Di luar kampus, mahasiswa berpeluang berjumpa dengan
tokoh-tokoh ternama seperti Rektor UiTM Cawangan Johor dan YB kehormat,
serta berinteraksi dengan artis-artis tempatan. Semua pengalaman ini bukan
sahaja memperluas jaringan kenalan tetapi juga mengajar cara berkomunikasi
secara profesional dengan individu berpangkat atau berpengaruh. Lebih
daripada itu, penglibatan dalam aktiviti luar kampus membina keyakinan diri,
membuka minda, dan menjadikan mahasiswa lebih berani untuk mencuba

sesuatu yang baharu.

Di dalam kampus pula, pelbagai program dan aktiviti membantu mahasiswa
mengasah kemahiran peribadi seperti kepimpinan, komunikasi, pengurusan
masa, dan kerja berpasukan. Aktiviti sebegini turut menjadi platform untuk
membina kepercayaan dan hubungan erat sesama warga kampus termasuk

pensyarah dan rakan-rakan. Selain mengisi masa lapang dengan cara yang

bermanfaat, mahasiswa juga belajar untuk menjadi lebih berdikari dan
bertanggungjawab. Inilah keseimbangan yang menjadikan mereka bukan sahaja

cemerlang dalam akademik, tetapi juga aktif dalam kokurikulum dan sosial.

Aktiviti keusahawanan di kampus, seperti jual beli, turut memainkan peranan
penting dalam pembangunan diri mahasiswa. Melalui aktiviti ini, mahasiswa
memupuk semangat keusahawanan sejak di bangku universiti, mempelajari cara
mengurus kewangan dan pemasaran serta mengasah kreativiti dalam merancang
strategi perniagaan. Lebih daripada itu, pengalaman ini membangunkan keyakinan
diri yang menjadi asas kukuh untuk memulakan perniagaan sebenar di masa

hadapan.

Semester ini telah mencatatkan pelbagai kejayaan dan pengalaman berharga,
namun ruang untuk penambahbaikan sentiasa ada. Pada masa akan datang,
program-program ini boleh dipertingkatkan lagi dengan menganjurkan lawatan
akademik ke luar negara, menjemput penceramah antarabangsa untuk berkongsi
ilmu dan inspirasi, serta mengadakan kolaborasi antara fakulti atau kampus bagi
memperluas jaringan dan idea. Secara keseluruhannya, kehidupan kampus yang
aktif menjadikan mahasiswa lebih berdaya saing, berkeyakinan, dan bersedia
menghadapi cabaran dunia sebenar. Maka, jangan takut untuk keluar daripada zon
selesa, kerana setiap pengalaman dan kemahiran yang diperoleh melalui

penglibatan ini adalah aset paling berharga untuk masa depan.




